
Кәсіпорындар мен кәсіподақ ұйымдарының мониторингі мен тұрақты жұмысын қамтамасыз ету жөніндегі ҚРКФ іс-шаралар Жоспарын жүзеге асыру шаралары туралы

АҚПАРАТ

2016 жылдың 28-қарашасында ҚРКФ төрағасы Ә.Қ.Құсайынов кәсіпорындар мен кәсіподақ ұйымдарының мониторингі мен тұрақты жұмысын қамтамасыз ету жөніндегі іс-шаралар Жоспарын бекітті. Аталған жоспарды қабылдаудағы мақсат- әлеуметтік-еңбек қатынастарындағы шиеленістің күшею жағдайларына шұғыл назар аудару болды. Әлемдік экономикалық дағдарыстың салдары Қазақстан Республикасының ұлттық экономикасына да әсерін тигізді.   
Республиканың кейбір аумақтары мен ауыл шаруашылығының салаларында өндірістің құлдырауы байқалып, нәтижесінде кәсіпорындар жабылып, жалақы төленбей және еңбек саласында басқа да жағымсыз жайттар орын алды.  


Еңбекшілердің арасындағы наразылық көңіл-күйлерін қалыптастыруға халықтың тұтыну тауарларының жеке түрлеріне бағаның қисынсыз өсуі, коммуналдық тариф құнының көбеюі, өршіп бара жатқан жұмыссыздық елеулі әсер етеді. 

Бюджет секторындағы жағымсыз факторлар еңбек заңнамасын, әсіресе еңбек ақы төлеу, жұмыс уақыты мен тынығу уақытының режимі мәселелеріндегі бұзушылықтар болып табылады.                                                                                                                                                   
Ұжымдық еңбек даулары мен әлеуметтік жанжалдардың алдын алу мақсатында, ҚРКФ жоспарымен ұсынылған бірқатар қажетті шараларды қабылдау көзделеді.                                             
Жұмыс берушілердің қызметкерлердің санын тиімдеу, қызметкерлерге жалақының уақытында берілуі жөнінде жүргізетін іс-шараларының заңдылығына қажетті бақылауды ұйымдастыру ұсынылады.                                                                                                           


Кәсіподақ органдары халықтың жұмыспен қамтылу деңгейіне дағдарыстың кері әсерін төмендету жөніндегі іс-әрекеттерді үйлестіруді қамтамасыз еткендері жөн.  
Бастауыш кәсіподақ ұйымдарымен байланысты күшейтіп, қызметкерлердің құқықтарының қадағалануын, жанжалдар мен даулардың алдын алу жағдайларын білу мақсатында жергілікті жерлерге кәсіподақ органдары басқарушы қызметкерлерінің шығу санын көбейткен жөн.   
Кәсіподақ органдарының олардың жұмысының барлық бағыттары бойынша қызметтерін, соның ішінде кәсіподақ мүшелерін олардың еңбек және әлеуметтік-экономикалық құқықтары мен заңды мүдделерін қорғау жөніндегі кәсіподақ органдарының жұмысы туралы ақпараттандыруды жандандыру қажет.   
Жоспар бойынша әлеуметтік әріптестік, еңбек және әлеуметтік-экономикалық қатынастарды реттеу жөніндегі үшжақты комиссия аясында мемлекеттік билік органдарымен және жұмыс берушілермен өзара іс-әрекетті күшейту көзделген.  
Кәсіподақ органдарының кәсіподақтық оқыту жүйесінің тәсілдерін қайта қараулары тиіс, оқыту пайдалы әрі жүйелі болғаны жөн, қызметкерлер Қазақстан Республикасының қолданыстағы заңнамасының аясында, өз өмірлерінде туындайтын мәселелерді шешу үшін қажетті білім алулары тиіс.   
Қазіргі таңда, Қазақстандық салалық білім және ғылым қызметкерлері кәсіподағының барлық деңгейлердегі кәсіподақ органдары 2017 жылға арналған келешектегі жұмыс жоспарларын әзірлеу мен бекітуді жүргізіп жатқанда, ҚРКФ жоспарының іс-шараларын жоспарлау жүйесіне енгізіп, оны жүзеге асырудың қажетті шараларын қабылдаған жөн.     
